a£ >

L

- ~i*G§"

L]

Xornal: andrquico -independente de Ons/ Saida: cando lle peta | Prezo: cunca albariio caseiro | Coordina: Tindns

http://bueu.esy.es/Revistas/Onstopus N°62/ Ano: 2023 / xornal Mes de xaneiro / Estado de Operacion de cadeira
[onstopus.htm

Para comunicar con Onstopus: tinopardellas1957 @gmail.com / celestinopardellas@gmail.com

SALGADOIRO DE SUXESTIONS
Artigo dun libro de Xerais que centra o seu
argumento na Illa de Ons.

Interesante selo que fala da Republica de Ons.
Péx. 2

NON QUEREMOS

PATRIMONIO DA HUMANIDADE!

Segue a polémica entre Concello de Vigo e Xunta pola
declaracién de Cies ou o Parque Nacional no seu
conxunto, como Patrimonio da Humanidade. Pax. 1

ONS :
ARQUEOLOXICA nkw Hxnll'.":l.'l

Estamos a espera dun '

Informe  sobre  os ' \
resultados das bBduanio Rofland :>
escavacions do castro

de Canexol e da salga / X. Ansel Xeweirs
romana.  Péax. 2 ( ‘\)

ONS ETNOGRAFICA
Os estudos etnograficos
en Ons estan na UCI e
con posibilidades de
que pasen a paliativos,
se non se toman
medidas urxentes. pax. 3

A ILLA DE ONS NOS MEDIOS
Ons, como Unica illa habitada do Parque, ten unha importante repercusion
nos medios, sobre todo en TV. Rogelio (na foto, antes do seu pasamento),
xunto con Cesareo e Emilio, eran protagonistas asiduos de pequenos

documentais sobre Ons. Pax. 4

ILLAS ATLANTICAS, PATRIMONIO DA HUMANIDADE (I) A stGa denominacion

Hai xa uns anos que o alcalde de Vigo colleu a teima de que as illas Cies, que pertencen ao seu municipio, sexan
declaradas Patrimonio da Humanidade, e comezou un importante traballo, sobre todo mediatico, para conseguir ese
titulo conferido pola Unesco.

Ao pouco, e sabendo a popularidade que lle daria ao alcalde e ao seu partido politico, a Xunta, por medio das
Consellerias de Cultura e Medio Ambiente, fan unha critica a esa candidatura, debido a que as Cies pertencen a un
Parque Nacional formado por catro grupos de illas, argumentando que o mais xusto e l6xico seria que esa declaracion
fose para todas as illas do Parque e non para unha soa.

E asi comeza unha loita, non de axuda sendn politica, para ver quen se leva o éxito de conseguir dita Declaracion,
pofiéndose tamén a Xunta na lifia de saida para conseguilo para todo o Parque Nacional.

Por desgraza, como sempre actlian todos 0s organismos e administracions, sen contar e informar aos contribuintes, sobre
todo, os que poden ser beneficiados ou prexudicados (neste caso aos vecifios de Ons) péfiense a rivalizar co concello de
Vigo.

A Xunta comeza, para o meu parecer, metendo a pata co nome que presenta 4 Candidatura, pon: “Cies-Parque
Nacional, Patrimonio da Humanidade”.

Toda unha declaracion de guerra coas demais illas do Parque. Cies pode ser a “capitana” (haberia moito que discutir sobre o
asunto), pero iso non quere dicir que haxa que pofiela como principal na denominacion. Seria como dicir, en termos
futbolisticos que, como Benzema ou Lewandowski son os principais xogadores, 0s seu equipos deberian chamarse
Benzema-Real Madrid ou Lewandowski- Barcelona, deixando aos demais xogadores, que fan o equipo, como se non
existiran ou foran, coma dicia Balbino en <Memorias dun Neno Labrego>, uns ninguén; todo unha incongruencia.

- ILLAS ATLANTICAS,
PATRIMONIO DA HUMANIDADE
(I1) Beneficios e prexuizos
Despois de 17 anos, A Conselleria de Medio
Ambiente logrou redactar un Plan Reitor, ou

Normativa, para o Parque Nacional.

Pero, ainda asi, esquecéronse de pofier claro
a cota de vecifios e, ante as protestas destes,
intentaron facelo a présa, metendo a pata
totalmente, o que provocou un balbordo
vecifial enorme, que, coma sempre, non
foron quen de solucionalo con dialogo e s6
despois de escritos, prensa,
manifestacions,..., dos vecifios, chegaron a
un “acordo” (que eu non o terfa moi claro
mentres non estea asinado polas partes e
L redactado e incluido no Prux).

Ante os oidos xordos que facia a Conselleria,
0s vecifios, entre outras actuacions, decidiron
opofierse a declaracién de Ons, dentro do
Parque Nacional, a Patrimonio da
Humanidade.

Foi unha habil manobra dos aunienses que
tivo 0s seus resultados  positivos,
conseguindo que as Concellerias de Cultura
e M. Ambiente entraran a dialogar e se
chegara a un principio de acordo no asunto
das cotas, esquecéndose 0s vecifios do tema
de Patrimonio da Humanidade.

Pero, coido, que deberian pensalo un pouco,
pois a administracion estd levando ese
trdmite sen contar con eles e, sobre todo, sen
explicarlles que Beneficios e que posibles
Prexuizos pode traerlles esa Declaracion.
Coido que a Asociacion Vecifial deberia
solicitar aos responsables do Parque todas as

womumrAGESlTE_NE,os_ reuniéns que fagan fglla co fin Qe clarificar
urs: YES ese asunto e, despois de ben informados,
ISLAND RIG I~ . | pedir a retirada da Candidatura se non lles

e

>convén 0 apoiala se o que vai traer son
beneficios para a llla e a sia Comunidade.

Pax. 1




SALGADOIRO DE SUXESTIONS

Libro e Centro Republicano Radical de Ons
Un lector faime chegar duas suxestions interesantes. A primeira é sobre un libro de
Xerais de titulo “Phiccions” onde Francisco J. Gil escribe unha pequena historia centrada
na Illa de Ons co titulo “A entrevista de Verne e Capitdn Nemo na llla de Ons”. Un
pequeno relato onde Nemo, como desertor, agochase co seu submarino en Ons... En Onza
atopa o tesouro do Santo Cristo de Maracaibo... € na llla mantivo unha longa entrevista
con Verne... Logo, coa chegada da Republica, deixa Ons, muda de nome e instalase en
Vigo.... Ali cofiece a Sanjurjo, construtor naval, a quen lle regala o submarino...
Outra das achegas deste lector é, 0 que supofio, a parte final dun documento que, segundo
faime saber, os vecifios solicitaban o balizamento da restinga da “Loba”, entre as Illas de
Ons e Onza.
O que mais chama a atencion é o selo que pon: “Isla de Ons-Centro Republicano Radical-
Pontevedra”. Queda en dubida de que eran Presidente e Secretario Sabino Patifio e Pedro
Garcia, si dalgun tipo de asociacidn vecifial de Ons ou dese Centro Republicano.
Aqui queda para unha mellor investigacion por persoas especializadas. A

 m—

U
ONS ARQUEOLOXICA Escavacions no Castro dos Mouros. Canexol
Magnifica foto (Uvigo-Parque Nacional) onde podemos ollar con facilidade as
escavacions levadas a cabo polo arquedlogo da Uvigo Adolfo Fernandez e o seu
equipo. Estamos & espera de que o Parque Nacional ou a propia Universidade saque
algun tipo de traballo ou memoria que nos fale do xacemento, do seu estado, do seu
futuro,..., e da posible musealizacion con vistas ao veran 2023.

Os temporaisIJ do mes de
decembro 2022, fixeron que
esta arbore do barrio de Curro
sufrira as consecuencias.

Xa estou vendo a sUa
desaparicién, ao igual que os
Seus irmans que antano

ocupaban esa zona das antigas
escolas.

VIl Xornadas de
Estudo e Investigacion
O 12 e 13 de decembro 2022
celebraronse no Centro de
Visitantes do Parque nacional
en Vigo estas xornadas que

considero moi interesantes.

A pena, como normalmente
faise, € que, ao final destas,
non se elaborara un Informe,
en forma de libro, revista ou

caderno, co contido das
exposicions  feitas  polos
conferenciantes. Serfa de

enorme interese.

Pax. 2




ONS ETNOGRAFICA Obrigacion, necesidade e urxencia de Estudos

Como xa tefio dito e explicado moitas veces, a comunidade vecifial que habita Ons dende 1910, debido ao seu illamento,
tanto xeografico como institucional, e & mestura de persoas que chegaron de diferentes partes das poboacidns proximas,
provocou a xestacién e desenvolvemento dunha Cultura Popular Gnica que foi recofiecida por importantes investigadores
ao longo destes 200 anos de existencia.

Pero ese recofiecemento non foi paralelo a un estudo serio desta cultura, agas algunha excepcidn, o que trouxo gue aos
poucos ao principio e agora dun Xxeito desorbitado, estea desaparecendo sen que 0s encargados (Xestores do Parque,
Conselleria de Cultura, Deputacion, Concello de Bueu,...) fagan absolutamente nada para evitalo.

A riqueza etnogréfico-antropol6xica de Ons € interesantisima e importantisima. Esta moi por encima da sua riqueza
bioldxica; sen embargo os xestores do Parque dedican un 80% dos presupostos e investigacions a tematica medio
ambiental, sobre todo a fauna e flora.

As duas poden camifiar xuntas dentro da organizacién e presupostos do Parque, pero falta disposicion para facelo, sobre
todo ao non haber unha persoa, dentro do organigrama deste organismo, especializado e disposto a traballar os aspectos
historico-etnograficos de todas as illas do Pargue.

Cada ano que pasa (O Pargue cumpriu 20 anos no 2022) pérdense oportunidades de dotar de presuposto a estas investigacions e
a medida que morre un auniense maior de 65 anos, a sua sabedoria vaise con el, e as novas xeracions de auniense perden
unha parte transcendental de cofiecer a sUa historia e cultura. Sabemos que s se defende o que se coriece.

A etnografia da Illa de Ons, si poderidmola pofier como emblema, & hora de pedir que as Illas Atlanticas sexan
Patrimonio da Humanidade, pero para iso fai falla dedicarlle o tempo necesario & sda investigacion.

ONS ETNOGRAFICA  Unha suxestion
Realizar unha investigacion exhaustiva sobre o
Patrimonio Inmaterial de Ons, non é tarefa doada, e mais
hoxe en dia que o nivel de busca de informacién, o que
sempre se chamou traballo de campo, cada vez esta mais
esquecido e desestimado polos nosos estudantes, indo
cara ao copia e pega do que xa esta difundido e se atopa
en internet ou en traballos xa publicados.

Polo tanto, e sobre todo neste caso de Ons, sen un
traballo de pescuda directa cos vecifios, non obteremos
datos para realizar un traballo serio e cientifico.

A vez, temos a problemética do esquecemento, da
vergofa, 0 paso do tempo,..., € a entrada nunha nova
cultura dos vecifios de mais idade, o que dificulta e

moito, o revivir, rememorar,..., € 0 falar con soltura
sobre certos temas dos que hai 30-40 anos faciano con
desenvoltura.

Pero, non é unha misién imposible e ainda hai aunienses
gue, cunha certa habilidade do entrevistador e gafiando a
sia confianza, poden sacar moito proveito nas

O Presidente da Xunta, a Conselleuira de M. Ambiente, a Dra. Xeral de
Patrimonio Natural, o Alcalde de Bueu, o arqueélogo A. Fernandez, a
representante do PP no Concello de Bueu e ata o cura-parroco de
Bueu-Beluso, escoitaron ao Director do Parque, tamén presente, dicir,
con motivo do 20 aniversario do Parque Nacional, que para 0 2023 a
dedicacion & tematica etnografica e arqueoloxica en Ons ia ser
importante. Estaremos pendentes.

conversas. Temos casos recentes como Paula Ballesteros
e José M. Dopazo Entenza, que fixeron e estan a facer
traballos boisimos sobre Ons.

Un exemplo seria: (Haberia que amplialo e matizalo moito)
Propofier aos responsables do Parque a organizacion dun
Concurso de Proxectos sobre tematica etnografica. Un
indice ou sumario destes Proxectos presentariano aos
encargados propostos polo organismo xestor para
avalialos. Logo escollerian, segundo a importancia e
viabilidade da tematica de investigacion proposta, dous
ou tres para ser levados a cabo.

Con anterioridade mirariase o presuposto que poderia
outorgarse a cada un e se informaria diso, terian unhas
clausulas de obrigado cumprimento, datas de entrega,
tematicas,... De ser necesario, Parques poria & sua
disposiciéon un espazo e a infraestrutura que puideran

Amplo seria o campo de investigacion etnografico en Ons: necesitar na llla para a sua estancia mentres realizan o

Edificaciéns anexas,... Contos, lendas, supersticiéns, crenzas,
meigas, trasno, feitizos, bruxeria, fadas,... Toponimia, alcufios: o
por que de cada un, cantigas, nomes dos peixes, dos animais,...
Tipos de pesca, aparellos, embarcacions, partes dos barcos,
postas, marcas,... Calendario festivo anual,... Fases da vida,...
Xogos populares,... Gastronomia,... Vida social,...

seu traballo...

Para buscar investigadores, Parques poriase en contacto
coas universidades galegas, con entidades, empresas,...,
especializadas neses traballos,..., e con persoas en xeral,
polos medios que sexan necesarios para unha maior
divulgacion da actividade. Pax. 3




A ILLA DE ONS NOS MEDIOS

Sen animo de crear polémica polas diferentes peculiaridades que ten cada
illa do Parque Nacional, sigo observando a diferenza entre as illas & hora
de sair nos medios de comunicacion.

Comprobamos que Ons, por ser a Unica do Parque habitada, tira mais a
parte humana, quedando a medio ambiental relegada a un segundo plano.
O mesmo pasa con Salvora que, ainda que a administracion pon todo o seu
empefio en mostrarnos a parte bioldxica e xeoldxica, sen embargo os
traballos sobre ela, a saida nos medios e o interese das persoas que a
visitan van dirixidos & vida dos seus habitantes na pequena aldea, as suas
lendas, a salga,..., e 0s naufraxios, destacando o do Santa Isabel e os actos
heroicos das stias mulleres nese triste encallamento.

En Ons, debido a que alguns aunienses viven ali todo o ano, da pé a que se
realicen pequenos documentais sobre estas persoas e a illa en xeral, de ai
gue haxa vecifios que, continuamente, pasen a formar parte deses artistas
televisivos que, sen recibir remuneracion algunha, deixan moitas veces 0s
seus respectivos traballos para porfierse as ordes dos directores televisivos
do momento.

Os casos mais cofiecidos son o0 do noso querido auniense Cesareo e 0S xa
falecid@s da sta muller Vitoria, do seu irman Emilio, Rogelio e a sta
muller.

Agora, hai unha nova xeracion que tomou a testemufia como son Pepe de
Miro, Isa e Rosifia, e a familia Acufia que pasa longas tempadas e haberia
moitos mais se a administracion lles puxera o0s servizos minimos que
necesitan, entre 0s que quero destacar aXl/J{jas para a agricultura.

Enlaces a alguns dos documentais:
https://www.rtve.es/play/videos/80-cm/isla-de-
ons/5473338/

https://www.rtve.es/play/videos/repor/repor-
aislados/446852/

https://www.rtve.es/play/videos/cronicas/la-isla-
humana/4252920/

https://www.youtube.com/watch?v=idm6mGh4Na
Y

https://www.rtve.es/play/videos/las-rutas-de/islas-
atlanticas/6766472/

https://www.facebook.com/PiratasDeNabia/videos
[isla-de-ons-en-el-programa-vivir-aqu%C3%AD-
de-crtvg/531685960611930/

https://fantasio.es/ver-obras-en-
fantasio/Isla%20de%20Luto _fantasio 316.html

https://www.youtube.com/watch?v=MPZmfrIN7s
8

https://www.crtvg.es/tvg/a-carta/grazas-ao-mar-
musical-que-nos-rodea-5958028?t=1

https://www.youtube.com/watch?v=G1ndWz-
3wuU8

S yiath

Cesareo e a stia muller Vitoria, nas suas respectivas faenas pesqueiras que moito lles gustaba gravar as TV para o0s seus documentais.

O paso do temporal pola llla de Ons. Pax. 4

New geological maps of the granitic and metamorphic basement in the
Galician Atlantic Islands National Park (NW Spain)

Geological map of NW Iberian Massif

A) Location of the Galicia-Tras-os-Montes Zone (Farias et al., 1987) in the Iberian Massif (simplified
from Martinez Catalan, 2011). B) Geological map of the Galicia-Tras-os-Montes Zone (modified from
Dallmeyer et al., 1997, Cuesta and Gallastegui, 2004, and references therein).

terrestre “conxelados no tempo”

PARQUE NACIONAL ILLAS ATLANTICAS.
GAL .As lllas Atlanticas de Galicia son testemufias de relevos mergullados polo ascenso do nivel do
mar nos ultimos 20.000 anos, onde se poden observar os procesos xeoldxicos do interior da cortiza
Ademais, as suas dunas, praias e fondos marifios crean un gran
mosaico de ecosistemas e ambientes xeoldxicos actuais. Cada unha destas illas poste caracteristicas
propias e rexistra diferentes acontecementos ocorridos na cortiza terrestre desde a era Paleozoica:
intrusion de distintos tipos de magmas, metamorfismo, tectonica, formacion de relevos, erosion e
deposito de sedimentos.

